
TÍÐINDI

Sjálvtum landsroknskap­
urin fyri 2018 enn ikki 
er endaliga liðugur, so 
bendir alt á, at avlopið 
í fjør er tódnað í mun 
til tað, sum landsstýrið 
hevði væntað.

Bárður á Steig Niel­
sen, formaður í fíggjar­
nevndini,, fer at spyrja 
landsstýriskvinnuna við 
fíggjarmálum, Kristinu 
Háfoss,  hví hon ikki hev­
ur gjørt nakaða fyri at 
broytt skeivu gongdina.

Formaðurin í fíggjar­
nevndini sigur, at dagfør 
tølini í Búskaparskipan 
Landsins vísa,  at tølini 
eru minkað úr 563 
milljónum krónum niður 
í 180 milljónir krónur eftir 
einum ári.

-Nýtslan á fleiri konti 
er langt omanfyri játtan, 
og er hetta greitt brot 
á játtanarreglurnar og 
hetta prógvar greitt, at 
fíggjarlógin er undir­
budgetterða soleiðis 
sum minnilutin í fíggjar­
nevndini hevur víst á 
í fleiri umførum, sigur 
Bárður á Steig Nielsen, 
Sambandsflokkurin.

Betri stýring
Búskaparráðið segði í 
heystfrágrediðingini , 
at neyðugt er, at dentur 
verður lagdur á eina betri 
stýring av almenna bú­
skapinum.

Búskaparráðið vísir 
eisini á, at azlmenna 
nýtslan í stóran mun er 
konjunkturviðgangandi.

Búskaparráðið hevur 
eisini í mongum av 
teimum seinastu frá­
greiðingunum víst á, at 
tað er neyðgt at tryggja 
samlaða langtíðarhald­
førið í føroyska búskapi­
num

Fyri at  tað skal kunna 
gerast nóg væl, so er 
neyðugt, at landið ikki 
rekur ein konjunktur­
viðgangandi fíggjarpoli­
tikk. Sterkasta amboðið 
móti stóru sveiggjunum 

í búskapinum er hinvegin 
at reka ein kontraktivan 
fíggjarpolitikk, tá ið tað 
annars er viðrák í bú­
skapinum.

-Búskaparliga kósin 
hjá samgonguni hevur 
verið til óbótaligan 
skaða fyri Føroyar og 
føroyingar - og upptakið 
verður øgiligt sigur Bárð­
ur á Steig Nielsen,

Hvat fer hon at gera
Formaðurin í fíggjar­
nevndini setir eisini 
landsstýriskvinnuni ein 
spurning um, hvat hon 
ætlar sær at gera fyri at 
fáa rætta gongdina hjá 
landskassanum.

Í viðmerkingunum 
sigur hann eisini, at hetta 
er hent, hóast nógvar 
ávarðingar um mangl­
andi stýring av almenna 
búskapinum..

Hann vísir eisini á, at 

hendan samgongan  við 
nýggjum skattum og 
avgjøldum hevur tikið 
eina milljard afturat inn 
í landskassan.

-Við øðrum orðum er 
talan um ein ómetaliga 
stóran útreiðsluvøksur, 
sum altso ger, at lang­
tíðarhaldførið hjá 
føroyska búskapinum 
ikki batnar, sigur formað­
urin í Sambandsflokki­
num. 

Tað er annars soleiðis, 
at síðani hendan sam­
gongan tók við hevur 
javnvág og avlop verið á 
fíggjarlógini. Andstøðan 
sigur sjálvandi, at tað er 
hon sum hevur tillagað 
samfelagið, so tað ber til 
at fáa eitt avlop og hon 
leggur eisini afturat, 
at hendan samgongan 
hevur havt búskarligt 
viðrák alla tíðina.

Avlopið á fíggjarlógini
fyri í fjør er nógv tódnað
Formaðurin í fíggjarnevndini, Bárður á Steig 
Nielsen, Sambandsflokkurin, vil hava at vita frá 
landsstýriskvinnuni við fíggjarmálum, hví hon 
onki hevur gjørt fyri at broyta skeivu gongdina

Krfistina Háfoss er landsstýriskvinna við fíggjarmálum. Vit 
hava roynt at fáa eina viðmerking til inkaða yvirskotið

Bárður á Steig Nielsen, formaður í fíggjarnevndini, spyr landssstýriskvinnuna, 
hví hon onki hevur gjørt fyri at broyta ringu gongdini

Løgtingið hevur munnligar fyrispurningar á skránni í dag


